
Suppliment tal-Gazzetta tal-Gvern ta’ Malta, Nru. 17,444, 15 ta’ Lulju, 2003
Tagsima B

A.L.168 ta’ 1-2003

ATT DWAR L-EDUKAZZJONI
(KAP. 327)

Ir-Regolamenti ta’ 1-2003 tal-Kors ghad-Diploma in Baroque Architecture

BIS-SAHHA tas-setghat moghtija lilu bl-artikoli 30 (5) u 31 (6)
ta’ I-Att dwar l-Edukazzjoni (Kap. 327), il-Kancillier ta’ I-Universita’ ta’
Malta ppromulga dawn irregolamenti maghmula mis-Senat ta’ I-
Universita’ ta’ Malta bis-sahha tas-setghat moghtija lilu bl-artikoli 31 u
35 ta’ dak FAtt:

Titolu u Interpretazzjoni

1. (1) Dawn ir-regolamenti jistghu jissejhu r-Regolamenti ta’ 1-2003 tal-
Kors ghad-Diploma in Baroque Architecture.

(2) Fdawn irregolamenti, kemm-il darba r-rabta tal-kliem ma
tehtiegx xort’ohra -

“iI-Bord” tfisser il-Bord ta’ l-International Institute for Baroque
Studies;

“iI-Bord ta’ I-Istudji” tfisser il-Bord ta’ I-Istudji mahtur ghall-Kors;
“id-Diploma” tfisser id-Diploma in Baroque Architecture; u

“il-Kors” tfisser il-kors ta’ studji li jwassal ghad-Diploma in Baroque
Architecture.

L-Applikabilita’

2. Dawn irregolamenti ghandhom japplikaw ghall-korsijiet li jibdew
f’Ottubru 2002 jew wara.

L-Eligibbilita’ ghad-Diploma

3. Biex ikunu eligibbli ghall-ghoti tad-Diploma, l-istudenti ghandhom:

(a) ikunu rregistrati bhala studenti regolari fil-Kors skond ir-
Regolamenti ghad-Dhul ta’ I-Universita’;

(b) itemmu l-kors ta’ studji b’success, jiksbu l-kredti kollha hekk kif
indikat fil-paragrafu (3) tar-regolament 6, u jissodisfaw xi rekwiziti ohra
preskritti /dawn ir-regolamenti; u

(¢)  jissodisfaw ir-rekwiziti l-ohra kollha preskritti f£xi statuti,
regolamenti u ordinamenti rilevanti ohra ta’ I-Universita’.

Ir-Registrazzjoni ghall-Kors

4. (1) L-applikanti jistghu jkunu rregistrati fil-Kors skond il-
prowedimenti ta’ dawn irregolamenti jekk huma eligibbli biex jidhlu I-
Universita’ bhala studenti regolari skond ir-Regolamenti ghad-Dhul ta’ I-

Universita’.

(2) L-applikanti ghandhom japplikaw ghall-Kors fuq il-formola
preskritta u fiz-zmien specifikat mill-Uffi¢¢ju tar-Registratur.

(3) Id-dhul ghall-Kors ghandu jkun limitat ghal dawk l-applikanti
li jissodisfaw ir-rekwiziti tal-paragrafu (1) ta’ dan ir-regolament u li jkunu
nominati minn organizzazzjonijiet li jikkommissjonaw il-Kors ghall-impjegati
taghhom wara ftehim mal-Bord.

It-Tul tal-Kors

5. II-Kors jestendi fuq sena ta’ studju fuq bazi full-time jew l-ekwivalenti
taghha fuq bazi part-time.

II-Kors ta’ Studji
6. (1) Il-kors ta’ studji ghandu jikkonsisti £

(a) tagsimiet studju li ghalihom 19-il kredtu huma assenjati;

(b) perijodu ta’ esperjenza fuq il-post li ghalih 6 kredti huma assenjati;

(¢) Esej Twil/Progett li ghalih huma assenjati 5 kredti.

(2) II-Bord ta’ I-Istudji ghandu jhejji katalgu ta’ tagsimiet studju. Il-
katalgu ghandu jindika I-kodici, it-titlu, id-deskrizzjoni u t-tip ta’ kull tagsima
studju, il-kredti assenjati ghal kull tagsima studju, liema tagsimiet studju huma
obbligatorji, liema ghandhom jittiehdu fl-istess waqt jew huma mehtiega ghall-
tagsimiet studju ohrajn, il-metodi ta’ taghlim u valutazzjoni u l-isem tal-lettur li
se jaghti t-tagsima studju. Il-Bord ghandu jippubblika l-katalgu qabel il-bidu ta’
kull Kors, wara l-approvazzjoni tas-Senat. It-tagsimiet studju jistghu jinkludu
konferenzi, seminars, sessjonijiet fil-laboratorji/pratti¢i, zjajjar fil-post jew
wahda jew aktar minn dawn, kif indikat fil-katalgu.

(3) Biex jikkwalifikaw ghall-ghoti tad-Diploma, listudent
ghandhom jiksbu mill-anqas tletin kredtu, li jinkludu l-kredti kollha ghat-
tagsimiet studju obbligatorji, l-esperjenza fuq il-post u I-Esej Twil/Progett.

II-Valutazzjoni u I-Ezamijiet

7. (1) It-tagsimiet studju ghandhom ikunu valutati fl-ahhar tas-
semestru li fih ikunu saru.

(2) Il-kredti ghandhom ikunu assenjati skond il-gradi li gejjin li
jibdew mill-oghla grad: A, B, C, u D. ‘F’ tindika li wiehed wehel. Xoghol
mhux komplut ghal ragunijiet gustifikati (mard, assenza approvata, ecc)
ghandu jkun indikat bl-ittra ‘I’. Fil-kazijiet l-ohra kollha, ir-rizultati ta’
tagsimiet studju mhux mitmuma ghandhom jidhru bhala ‘F’. Il-gradi
moghtija ghandhom iqisu l-livell milhuq mill-istudenti f'wiehed jew aktar mill-
elementi li gejjin, kif il-Bord iqis xieraq: assenjamenti (li ghalihom jista’
jinghata persentagg mill-grad finali ghat-tagsima studju) u ezamijiet bil-mikub
u/jew orali.

(3) L-studenti li jehlu minn xi tagsima studju ghandhom jithallew
joqoghdu ghall-valutazzjoni riparatorja. Din il-valutazzjoni riparatorja
normalment ghandha ssir blistess mod ta’ valutazzjoni bhall-ewwel
valutazzjoni. Valutazzjoni riparatorja ghandha ssir fiz-zmien skedat ghall-

ezamijiet (normalment f’Settembru). Fil-kaz ta’ assenjamenti, il-valutazzjoni
riparatorja ghandha ssir b’arrangament mallettur ikkoné¢ernat. Fil-
valutazzjoni riparatorja, l-oghla grad 1i jista’ jinghata huwa l-grad ‘D’.

(4)  Jekk jehlu fil-valutazzjoni riparatorja l-istudenti jkunu mehtiega
jhallu 1-Kors.

L-Esperjenza fuq il-Post

8. (1) Matul it-tieni semestru, l-istudenti ghandhom jaghmlu perijodu
ta’ esperjenza fuq il-post taht supervizjoni adegwata kif stabbilit mill-Bord ta’ I-
Istudji. Matul dan il-perijodu, listudenti huma mhegga japplikaw it-teorija
mal-prattika.

(2) L-esperjenza fuq il-post tkun valutata skond:

(a) l-attendenza;
(b) il-mod kif it-teorija giet applikata mal-prattika; u
(c) il-kwalita’ tax- xoghol ipprezentat.

L-Esej Twil/Progett

9. (1) L-studenti ghandhom jissottomettu Esej Twil ta’ mhux anqas
minn 10,000 u mhux aktar minn 15,000 kelma, jew Progett meqjus ta’ livell
akkademiku ekwivalenti mill-Bord ta’ I-Istudji, sad-data stabbilita mill-Bord ta’
I-studji.

(2) Il-proposta ghall-Esej Twil/Progett ghandha tkun sottomessa
ghall-approvazzioni tal-Bord ta’ I-Istudji sa mhux aktar tard minn gimgha wara

I-bidu tat-tieni semestru ta’ studji.

(3) L-Esej Twil/Progett ghandu jkun valutat mis-supervizur u minn
zewg ezaminaturi addizzjonali mahtura mis-Senat, fuq ir-rakkomandazzjoni
tal-Bord ta’ I-Istudiji.

(4) LAstudenti i jehlu fl-Esej Twil/Progett ghandhom jithallew
jergghu jissottomettuh darba fi Zmien perijodu ta’ sitt xhur. Jekk jghaddu, 1-
oghla grad li jista’ jinghata huwa l-grad ‘D’.

L-Attendenza

10. ~attendenza regolari ghall-komponenti kollha tal-Kors hija
obbligatorja. Fil-kaz ta’ assenza ghal raguni li 1-Bord ta’ l-Istudji jikkonsidra
valida, il-Bord ta’ I-Istudji jista’ jhalli lill-istudenti jkomplu I-Kors, sakemm isiru
arrangamenti alternattivi biex huma jpattu ghal dak li tilfu waqt l-assenza
taghhom.

Ir-Rizultat Finali

11. (1) Irrizultat finali jqis il-livell milhuq millistudenti fit-tagsimiet
studju, l-esperjenza fuq il-post u I-Esej Twil/Progett, li ghandhom jinghataw il-
piz skond l-ghadd ta’ kredti assenjati ghalihom.

(2) L-ismijiet ta’ l-istudenti li jikkwalifikaw ghall-ghoti tad-Diploma
ghandhom ikunu ppubblikati f’lista f ordni alfabetiku kklassifikati kif gej:

Ghadda b’Distinzjoni
Ghadda.



